
Sarajevo, 8. 12. 2020.

ZAPISNIK

77. sjednice Nezavisnog odbora Parlamentarne skupštine BiH

Sjednica je održana 8. 12. 2020, s početkom u 17 sati.

Sjednicu je sazvao Enes Obralija, prvi zamjenik predsjednice Nezavisnog odbora.

PRISUTNI ČLANOVI NEZAVISNOG ODBORA: Enes Obralija, prvi zamjenik

predsjednice Nezavisnog odbora, Mato Jozić, drugi zamjenik predsjednice Nezavisnog

odbora1, Ilma Mehić-Jusufbašić, Adisa Begić, Nikola Džambas, Mate Miletić, Ljubomir

Kuravica i Vladimir Jurišić, članovi Nezavisnog odbora.

ODSUTNI ČLANOVI NEZAVISNOG ODBORA: Tatjana Klječanin-Martić, predsjednica

Nezavisnog odbora, opravdano odsutna.

OSTALI PRISUTNI: Ivana Lovrić, koja obavlja poslove sekretara Nezavisnog

odbora.

Sjednici su prisustvovali i Mirsad Vilić, direktor Direkcije za koordinaciju policijskih tijela

BiH, te Ivica Bošnjak i Ranko Vuković, zamjenici direktora Direkcije za koordinaciju

policijskih tijela BiH.

Sjednicu je pratio i Enver Bogućanin iz Sektora za odnose s javnošću Sekretarijata

Parlamentarne skupštine BiH.

Sjednicom je predsjedavao prvi zamjenik predsjednice Nezavisnog odbora Enes Obralija.

Konstatirajući da postoji kvorum, otvorio je 77. sjednicu Nezavisnog odbora Parlamentarne

skupštine BiH.

1Mato Jozić, drugi zamjenik predsjednice Nezavisnog odbora, u toku razmatranja 2. tačke dnevnog reda, a iz
opravdanih razloga, morao je napustiti sjednicu (17. 50 sati)



Nezavisni odbor jednoglasno je usvojio sljedeći

D N E V N I   R E D

1. Usvajanje Zapisnika 76. sjednice Nezavisnog odbora;

2. Razmatranje trenutnih aktivnosti u Direkciji za koordinaciju policijskih tijela BiH i

razgovor s direktorom i zamjenicima direktora Direkcije za koordinaciju policijskih

tijela BiH;

3. Razmatranje Prijedloga plana rada Nezavisnog odbora kao nezavisnog tijela

policijske strukture Bosne i Hercegovine za 2021. godinu;

4. Tekuća pitanja.

Ad. 1. Usvajanje Zapisnika 76. sjednice Nezavisnog odbora

Zapisnik 76. sjednice Nezavisnog odbora jednoglasno je usvojen, bez primjedbi.

Ad. 2. Razmatranje trenutnih aktivnosti u Direkciji za koordinaciju policijskih

tijela BiH i razgovor s direktorom i zamjenicima direktora Direkcije za koordinaciju

policijskih tijela BiH

U uvodu u ovu tačku dnevnog reda prvi zamjenik predsjednice Nezavisnog odbora Enes

Obralija istakao je da su, u skladu s dogovorom s prošle sjednice, na sjednicu pozvani i

prisustvuju joj: Mirsad Vilić, direktor Direkcije za koordinaciju policijskih tijela BiH te Ivica

Bošnjak i Ranko Vuković, zamjenici direktora Direkcije za koordinaciju policijskih tijela

BiH. U raspravi o ovoj tački dnevnog reda i razgovoru članova Nezavisnog odbora s

direktorom i zamjenicima direktora Direkcije za koordinaciju policijskih tijela BiH

učestvovala je većina prisutnih članova Nezavisnog odbora.

Razgovarali su o trenutnom stanju u Direkciji za koordinaciju policijskih tijela BiH,

problemima s kojima se susreću u radu, Sporazumu o međusobnom pružanju pomoći i

operativnoj saradnji u borbi protiv terorizma koji je potpisan između Obavještajno –

sigurnosne agencije BiH, svih policijskih aganecija u BiH i Službe za poslove strancima,

učešću policijskih službnika Direkcije za koordinaciju policijskih tijela BiH u aktivnostima

vezanim za lokalne izbore 15.11.2020. u BiH sa sigurnosnog aspekta, o Zakonu o policijskim



službenicima BiH, saradnji s drugim policijskim agencijama, Ministarstvom sigurnosti BiH

kao i s Tužilaštvom BiH. Kada je u pitanju saradnja s drugim policijskim agencijama,

direktor je istakao da su posebno na raspolaganju Graničnoj policiji BiH za pomoć u vezi s

migrantskom krizom, te da su im na raspolaganju u Višegradu i Bijeljini.

Dalje, s obzirom na to da je Nezavisni odbor zaprimio anonimnu predstavku (broj: 05/1-50-7-

2320/20 od 2.12.2020) iza koje navodno stoje brojni policijski i državni službenici Direkcije

za koordinaciju policijskih tijela BiH, članovi Nezavisnog odbora su rukovodstvo Direkcije

za koordinaciju policijskih tijela BiH upoznali s njenim sadržajem te zatražili i dobili njihovo

očitovanje. Nakon razgovora s rukovodstvom Direkcije za koordinaciju policijskih tijela BiH

članovi Nezavisnog odbora obavili su raspravu vezano za anonimnu predstavku. Konstatirali

su da je u Direkciji za koordinaciju policijskih tijela BiH proveden postupak unapređenja

policijskih službenika po činovima te, s obzirom na to da se nakon ovakvih postupaka, kao i

prilikom izbora direktora i zamjenika direktora, u svim policijskim agencijama sačinjavaju i

dostavljaju anonimne prijave na njihovo rukovodstvo, Nezavisni odbor jednoglasno je donio

odluku da se anonimna predstavka stavi ad acta.

Ad.3. Razmatranje Prijedloga plana rada Nezavisnog odbora kao nezavisnog tijela

policijske strukture Bosne i Hercegovine za 2021. godinu

U uvodu u ovu tačku dnevnog reda prvi zamjenik predsjednice Nezavisnog odbora Enes

Obralija istakao je da je, u skladu s Poslovnikom o radu Nezavisnog odbora kao nezavisnog

tijela policijske strukture Bosne i Hercegovne i dogovorom s prošle sjednice, pripremljen

Prijedlog plana rada Nezavisnog odbora kao nezavisnog tijela policijske strukture Bosne i

Hercegovine za 2021. godinu, te otvorio raspravu. Nakon rasprave članovi Nezavisnog

odbora jednoglasno su usvojili Plan rada Nezavisnog odbora kao nezavisnog tijela policijske

strukture Bosne i Hercegovine za 2021. godinu.

Ad. 4. Tekuća pitanja

U okviru ove tačke dnevnog reda prvi zamjenik predsjednice Nezavisnog odbora Enes

Obralija istakao je da je ovo tijelo zaprimilo dopis Pravobranilaštva BiH, broj: 03-4-10-P-

156/17 od 10. 5. 2019. a zaprimljen u Pisarnici Parlamentarne skupštine BiH 7. 12. 2020.



broj: 05/1-50-15-26-65/19 kojim ovom tijelu dostavljaju k znanju presudu Suda BiH broj: S1

3 P 033941 19 P u predmetu Nj. J.

Dalje, u okviru ove tačke dnevnog reda dogovoreno je da se za sljedeću sjednicu Nezavisnog

odbora pripremi Prijedlog izvještaja o radu Nezavisnog odbora kao nezavisnog tijela

policijske strukture Bosne i Hercegovine za 2020. godinu.

Također, u okviru ove tačke dnevnog reda dogovoreno je da sljedeća sjednica Nezavisnog

odbora bude održana 18. 1. 2021, s početkom u 17 sati.

Prvi zamjenik predsjednice Nezavisnog odbora Enes Obralija zaključio je sjednicu u 18

sati.

SEKRETARKA PRVI ZAMJENIK PREDSJEDNICE

NEZAVISNOG ODBORA NEZAVISNOG ODBORA

Ivana Lovrić Enes Obralija


